
AZPEITIA

KLIMA  ALDAKETA

LH 1.ZIKLOA: Lurra gaixo?
•	Nola	mugitzen	garen	aztertu	dugu:	eskolara	gehienak	
oinez	goaz		baina	kotxea	asko	erabiltzen	da	hala	ere.

•	Azpeitiko kaleen egoera aztertu eta honako 
ondorioak atera ditugu: 
	- Puntu	jakin	batzuetan	zakarrontziak	falta	direla	uste	
dugu.	
	- Kotxeek	ke	asko	botatzen	dute	eta	ondorioz	gure	
Lurra	gaixotzen	ari	da.	
	- Azpeitian	kotxe	asko	dago.
	- Azpeitiko	kaleetako	lurrak	txiklez	beteta	daude.	
	- Jende	asko	ez	da	zebrabidetik	pasatzen.

Eskolako Agenda
2016-2017 IKASTURTEA

21
Azpeitiko	lau	ikastetxeetako	ikasle,	
irakasle	eta	hezkuntza	komunitatea	
ingurumenaz	kezkaturik	gaude.	Hori	
dela	eta,	2003-2004	ikasturteaz	geroztik,	
Eskolako	Agenda	21	proiektuaren	partaide	
izaten	jarraitzen	dugu.	Aurten	“Klima	aldaketa”	
gaia	landu	dugu,	bai	ikastetxe	mailan,	baita	
herri	mailan	ere	eta	guztira	2.989	ikaslek	
hartu	dugu	parte.

Herriko	diagnostikoa	osatzeko	jarduera	eta	
irteera	desberdinak	egin	ditugu.	Horietan	
oinarrituta	hainbat	hobekuntza	proposamen	
luzatu	nahi	dizkiogu	Azpeitiko	Udalari.	Baina,	
era	berean,	prest	gaude	konpromiso	batzuk	
hartu	eta	betetzen	ahalegintzeko.

Jarraian,	egindako	lan	guztien	berri	eman	
nahi	dizuegu.	

LEHEN HEZKUNTZA

Ingurugiro	Etxean	“Lurraren	sukarra”	ekintza	landu	
dugu:		Makina	edo	gailu	askok	zenbat	elektrizitate	
behar	duten	aztertu	dugu,	eta	horrek	nolako	eragina	
duen	Lurraren	“sukarrean”.	Egindako	galdeketak	
kontsumo	gutxiko	
gailuena	eta	
bonbillena	izan	
dira.	Etxeko 
ohitura asko 
aldatu behar 
ditugula 
konturatu gara.

Etiketa	energetikoari	
esker,	etxetresnaren	
energia	kontsumoa	jakin	
dezakegula	ikasi	dugu.	
Hoberena	A+++!

Aitona-amonen	garaiko	argiteria	eta	gaurkoa	konparatu	
ditugu	eta	hemen	ondorioak:

1. Argi	kaxkarra	zeukaten	eta	kandelak	erabiltzen	
zituzten.

2. Arropa	eskuz	garbitzen	zuten.
3. Beheko	sua	erabiltzen	zuten	etxea	berotzeko.
4. Inkestatuen	%67,1ak	ez	zuen	telebistarik.
5. Mugitzeko	aukerarik	onenak	oinez,	bizikletaz,	astoz	

eta	trenez	ziren.
6. Erosketak	denda	txikietan	eta	azokan	egiten	ziren.

LH 3. ZIKLOA: Aitona - amonekin konparatuz

LH 2. ZIKLOA: Lurraren sukarra

Gure	aitona-amonen	garaiko	eguraldia	eta	
oraingoa	alderatu	ditugu	eta	hauek	dira	on-
dorioak:
1. Inkestatuen	%77,3ak	neguak	oso	gogorrak,	

elurra	eta	izotz	asko,	zirela	dio.
2. %84,3k	aldaketak	somatzen	dituzte	gaur	

egungo	eguraldiarekin	konparatuz.	Batez	
ere	lehen	udan	bero	handiagoak	egiten	
zituelako	eta	neguak	gogorragoak	zirelako.

3. Aldaketa	horien	erantzule	gaur	egungo	
bizimodua	dela	diote	(garraioa,	industria…).

Hormairudiak	
egin	ditugu	klima	
aldaketaren	
inguruan.

DBH 1 eta 2: Galdeketa
Erosketa	ohiturak	eta	mugikortasuna	aztertu	ditugu	
herritarrei	eta	dendariei	inkestak	eginez.	Hona	hemen	
ondorioak:

1. Erosketak	egitera	gehiengoa	oinez	joaten	da.
2. Herritik	kanpora	ateratzen	direnak	denda	txikietan	

aukera	gutxiago	dagoelako	da.
3. Dendarien	%83,7a	saiatzen	da	bertako	produktuak	

saltzen.
4. Etxe	gehienetan	kotxe	bat	dago	gutxienez,	eta	

askotan	bi.
5. Garraio	publikoa	gutxitan	erabiltzen	dugu.
6. Herritarrek	klima	aldaketaren	ondorioen	inguruan	

informazioa	badutela	diote.

Klima	aldaketaren	ondorioak	identifikatu	ditugu	
Azpeitian	eman	diren	gertaeretan	(luiziak,	uholdeak,	
bero-olatuak,	lehorteak…).	Bakoitzaren	datak	eta	
lekuak	zehazten	saiatu	gara.

DBH 3 eta 4: Klima Aldaketaren 
ondorioak

Informazio	hau	eta	lortutako	ondorioak	beste	
geletan	zabaldu	dira.

Energia	aurrezteko	ekintza	moduan	pegatinak	
jarri	dira	argietan.

BIGARREN HEZKUNTZA

Grafikoak	eta	hormairudiak	
egin	ditugu	ondorioekin.



BATXILERGOA: Klima aldaketaren 
ondorioak

1. Azken	35	urtetan	Klima	aldaketaren	ondorioa	
den	tenperatura	igoera	aztertu	dugu	Igeldoko	
eta	Legazpiko	estazio	meteorologikoetan	
jasotako	datuak	konparatuz.

2. “2050erako	klima-aldaketaren	Euskadiko	
Estrategia”	dokumentuaren	harira,	Azpeitiko	
udalak	klima	aldaketari	aurre	egiteko	hartutako	
neurriak	bildu	eta	baloratu	ditugu.

3. Igartubeiti	baserria	bisitatu	dugu.

TXOKO 
BERDEA
Guztion	artean	informazio	
partekatzeko	erabiltzen	
dugun	txoko	berdea	
osatu	eta	apaindu	dugu.

Guztira		LHko	15	proiektu	aurkeztu	dira	eta	gaia	hau	
izan	da:	“Eskolan zer egin daiteke argindarraren 
kontsumoa murrizteko?”
Aukera	denak	aztertu	ondoren	proiektu	irabazlea	
honakoa	izan	da:

Urdaibaira irteera bat irabazi duzue!

“GUZTION ARTEAN LORTU DEZAKEGU” 
Sentikortze	kanpaina	modura	planteatu	da:	
Zuzendaritzari	zuzendutako	gutun	bat,	diptiko	bat,	
pegatinak,	QR	erabilera	eta	bideo	bat	egin	dira.	
Bideoa	ikusi	nahi	baduzue:
https://m.youtube.com/watch?v=-lUx1MFCBZk

ZORIONAK Iraurgi 
ikastetxeko 3A gelari! 

IDEIA ONENAREN SARIA: 
Nola egin aurre klima aldaketari?

BESTE EKINTZA BATZUK:

LAPATXERA BISITAK
Zabortegia,	garbigunea	eta	
konpost	planta	ezagutu	ditugu.		

IBAI GARBIKETA: 
EKAINAK 16
DBHko	ikasleak	Urola	ibai	
garbituko	dugu.

MATERIAL BIRZIKLATUEKIN 
EGINDAKO ESKULAN 
ERAKUSKETA
Aurten	ekainaren 5etik 8ra	izango	
da	Udal	erakusketa	aretoan.

BASERRIETARA BISITAK: 
MAIATZA eta EKAINA
Urkomekin	elkarlanean	Beizamako	
hainbat	baserrri	eta	Sakona-
Komuntzoko	baserria	bisitatuz	
nekazal	mundua	ezagutu	dugu.

ZUHAITZ EGUNA
MARTXOAK 5
150	zuhaitz	landatu	ditugu	
Izarraizko	Atea	parkea	izango	
den	gunean.	

BARATZEZAINTZA 
IKASTAROAK: EKAINEAN
DBH.1eko	ikasleok	
baratzezaintzako	ikastaroak	
egingo	ditugu.

EUREKA! ZIENTZIA MUSEOA, IGARAKO ERROTA, AQUARIUMERA BISITA, SAHARAREN ALDEKO, 
JANARI BILKETA

UDALAK ANTOLATUTAKO EKINTZAK

GURE KONPROMISO 
PERTSONALAK

1. Etxeko	argiak	eta	eskolakoak	behar	ez	ditugunean	itzali	egingo	ditugu	eta	argi	naturala	gehiago	
erabiliko	dugu.

2. Berogailua	eta	aire	girotua	behar	direnean	bakarrik	piztuko	ditugu	(gradu	batek	kontsumoaren	%7a	
suposatzen	baitu)	eta	hauek	piztuta	daudenean	ateak	eta	leihoak	itxita	edukiko	ditugu.

3. Ikastetxeko	argi	eta	ur	kontsumoa	murrizten	saiatuko	gara	neurri	ezberdinak	hartuz	(kontsumo	
gutxiko	edo	LED	bonbillak	erabili,	kanpainak	egin,	pegatinekin	gogorarazi),	eta	iturrien	erabilera	
egokia	bultzatuko	dugu.

4. Bide	motzak	egiteko	kotxerik	ez	dugu	hartuko	eta	ikastetxetik	gertu	bizi	garenok	oinez	edo	bizikletan	
etorriko	gara.

5. Garraio	publikoa	erabiliko	dugu	bide	luzeetan	eta	inguruko	herrietara	joateko,	eta	kotxea	hartu	
beharra	dugunean	partekatzen	ahaleginduko	gara.

6. Erosketa	gehienak	herri	barneko	dendetan	egiten	saiatuko	gara.

7. Poltsa	edo	tupper	banaketak	egiten	direnean	erabili	behar	ditugunak	bakarrik	eskatuko	ditugu	eta	ez	
ditugunak	erabiltzen	itzuli.

8. Eskolan	fitxak	inprimatu	eta	hainbeste	orri	gastatu	beharrean	ariketak	ordenagailuan	egiten	saiatuko	
gara.

9. Hondakinak	ondo	bereizten		eta	konposta	egiten	jarraituko	dugu.	

10. Material	ekologikoa	gehiago	erabiliko	dugu.
11. Ikastetxeko	nahiz	kanpoko	berdeguneak	eta	landaretza	zaindu	eta	errespetatuko	ditugu.	
12. Balio	ez	duten	boligrafo,	errotuladore,	mugikor,	pila,	CD	…	bilketarako	dauden	ontziak	erabiliko	

ditugu	eta	paper	gutxiago	gastatuko	dugu	ondo	erabiliz.

Apirilaren	27an,	ikastetxeetako	ikasle	ordezkariak	
Ingurugiro	Etxean	elkartu	ginen	gaiari	buruz	
kompromiso	pertsonalak	eta	proposamenak	
adostu	eta	bateratzeko	asmotan.	Hartutako	
kompromiso	pertsonalak	honako	hauek	izan	ziren:	

Eskolek	ere	hartu	dituzte	bere	konpromisoak	eta	horien	artean,	
kasuan	kasu,	aztertuko	dute	ea	nola	“berdetu”	dezaketen	beren	
eremua.	Eta	nola	ez,	hondakinen	birziklaketan	eta	baliabideen	
kontsumoa	zaindu	eta	murrizten	jarraituko	dute.	



Maiatzaren	11an	egindako	Udal	entzunaldian	gure	konpromiso	
pertsonalak	eta	hobekuntza	proposamenak	Alkate	Jaunari	
aurkeztu	genizkion.	Hona	hemen	proposamenak:

1. Herriko	iturrietan	erabilera	egokia	bultzatzen	duten	
kartelak	ipintzea.	

2. Barianteko	ibilbidean	zaborrontziak	jartzea.	

3. Zabor	bilketan	eta	birziklapenean	neurriak	
gogortzea.

4. Kanpoko	produktuak	ekartzeko	garraioa	erabili	
beharrean	bertakoen	kontsumoa	bultzatzea.	

5. Azoka	plaza	berrian	ikastetxeen	azoka	egun	bat	
antolatzea.	

6. Kotxeak	gutxiago	erabiltzera	bultzatzea,	adibidez,	herri	sarreretan	aparkaleku	gehiago	jarriz.

7. Bizikletaren	erabilera	sustatzea,	baita	bizikleta	elektrikoarena	ere,	eta	bizikletentzako	
aparkaleku	gehiago	jartzea.

8. Herri	barruan	mugitzeko	eta	herriko	auzoetara	joateko	urbanoa	jartzea,	eta	ahal	bada,	
elektrikoa	izan	dadila.

9. Garraio	zerbitzua	hobetzea:	dauden	linea	zerbitzuen	maiztasuna	handitzea,	bai	kostaldera	
eta	bai	herri	txikietara	ere,	batez	ere	gauez	eta	asteburuetan,	eta	oro	har		merkeagoa	izatea.	
Azkenik,	garraiorik	ez	dagoen	lekuetara	jartzea	(Bilbo,	Gasteiz)	eskatzen	dugu.

10. Azpeitiko	bidegorri	sarea	hobetzea,	horretarako	proposatzen	dugu	argiztapena	behar	den	ala	
ez	aztertzea,	bidegurutzeak	gutxitzea	eta,	beharrezkoa	den	kasuetan,	arriskuak	gutxitzeko	
neurriak	hartzea,	adibidez,	Lasaon.	Azkenik,	zorua	egoera	onean	mantentzea	eskatzen	diogu	
udalari.

UDALEKO ARDURADUNEI AURKEZTUTAKO 
PROPOSAMENAK

11. Bidegorrien	sarea	osatzea:	eginak	dauden	tarteak	elkarrekin	ondo	lotzea,	eta	Urrestilla,	
Nuarbe	eta	Matxinbentara	joango	diren	berriak	egitea.

12. Auto	elektrikoen	erabilera	sustatzeko	baliabideak	bultzatzea	eta	kargatzeko	tokiak	jartzen	
laguntzea.	

13. Herritarrak	sentsibilizatzea	etxetresnak	erosterakoan	etiketa	energetikoa	kontuan	izatea,	
eta	kontsumo	gutxiko	bonbillak	erabiltzera	bultzatzea.

14. Karmelo	Etxegarai	ikastolako	geletako	berogailuen	erregulatzaileak	konpontzea.	
15. Argi	sentsoreak	ahal	den	toki	gehienetan	ipintzea	eta	ikastetxeei	sentsoreak	jartzeko	diru-

laguntzak	ematea.

16. Gabonetan,	argiak	jarri	ordez,	farolen	argiak	aprobetxatzea	eta	apaintzea.
17. Herritarrei	isolamendu	termikorako	(kristal	bikoitzeko	leihoak	ipintzeko...)	eta	etxeetan	

energia	berriztagarrien	bidezko	energia	ekoizteko	diru-laguntzak	ematea.	Etxe	berrietan	
eta	instalazio	publikoetan	energia	berriztagarriak	erabiltzea.

18. Madalena	auzoan	ibaiko	pareta	altxatzea	edo	zerbait	egitea	ura	ez	ateratzeko.
19. Langabetuei	aukera	ematea	ibai	bazterren	garbitze	eta	zaintze	lanetan,	beraien	lana	

ordainduz.

20. Berotegi	efektuari	aurre	egiteko,	herrian	eraldatutako	guneak	“berdetzea”:	eskoletan	
baratza	gehiago	jartzea,	fruta	arbolak	eta	barazkiak	landatzea,	eskoletako	baratzak	
handitzeko	edo	jartzeko	laguntzak	ematea,	eta	oinezkoentzako	bakarrik	izango	diren	
bideak	egitea.

21. Loiolan,	Sanjuandegin	Baigera	inguruan,	eta	Garmendipe	auzoan,		adinekoentzat	parkeak	
prestatzea	ariketa	fisikoa	egin	dezaten	aire	garbiko	toki	batean.	

22. Eurite,	lehorte,	gaitzak,	uzta	eskasia	kasuetan	nekazarientzat	neurriak	eta	laguntzak	
prestatuta	edukitzea.

Hona hemen ikasleen sormenaren 
adibide bat, ederra bertsoa!

IZAN LITEKE KOTXE JABE BAT
EDO KOTXIAN MORROITZA
GEURE LURRARI JARRI DIOGU
NAHIKO ATAKA ZORROTZA
SEKATU DIRA HAMAIKA ARBOL
ETA URTU NAHIKO IZOTZA
MARTXA HONETAN GUK HILKO DEGU
GURE LURRAREN BIHOTZA

Azpeitiarron artean etorkizun 

jasangarriago bat lortuko dugulakoan, 

lagundu zuk ere klima aldaketari aurre 

egiten!

Eskerrik	asko	ikasturtean	zehar	lagundu	diguzuen	guztioi,	
bereziki:	irakasleak,	gurasoak,	alkatea	eta	udaleko	beste	
ordezkari	guztiak,	Izaskun	Zeziaga	(Udaleko	Ingurumen	
teknikaria),	Edurne	Huesa	(Ingurugela),	Ana	Arruti,	
Edurne	Agirre	eta	Itziar	Unanue	(Ingurugiro	Etxeko	
hezitzaileak)	eta	gurekin	lanean	aritu	zareten	guztioi.	


